
                                           Контроль күсереп яҙыу 

Октябрь. 

Октябрь – көҙҙөң бер…нсе һыу…ҡ айы. Әсе елд…р иҫә. Иртәнге һ…уыҡтар көсәйә төшә. 

Күләүектәр таңғаса боҙ менән ҡапланған була. Йыш яуған һалҡынса ямғ…рҙар арҡаһында 

окт…брҙе халыҡта “батҡаҡ айы” тип тә атайҙар. Тәүге ҡ…р яуа, ләкин ул шунда уҡ ирей. 

Ҡайһы бер й…лдарҙа ҡар ятып та ҡуя. 

Күлд…р, быуалар туңа башлай. Иң аҙаҡҡы күсмә ҡ…штар китеп бөтә. Иң һуңғы булып 

сәүкәләр, өйрәктәр китә. Уларға алмашҡа ҡыҙылтүштәр, беҙҙең яҡтарҙа ҡ…шлаусы бүтән 

ҡоштар килә. Ныҡлап һ…уыҡ төшөү менән, айыу, бурһыҡ, алйырҙан йоҡоға тала. 

Тәлмәрйендәр ҙә йоҡоға китә. 

Б…ҡсаларҙа ағас ултыртыу дауам итә. Япр…ҡтар тулыһынса ҡойолоп бөтә. (93 һүҙ.) 

(“Йәншишмә” гәзитенән.) 

 

 

Контроль диктант 

Минең йортом 

Беҙҙең ауыл урман араһында урынлашҡан. Беҙҙең атайҙарыбыҙ һәм ағайҙарыбыҙ 

урман хужалығында эшләйҙәр. Уҡыусылар урманды һаҡлауҙа әүҙем ҡатнашалар. 

Ҡырҡылған урман урынына ҡарағай, шыршы ағастары ултыртабыҙ. Урманды ҡороған 

ботаҡтарҙан һәм япраҡтарҙан таҙартабыҙ. Көҙ көнө ағас орлоҡтары йыябыҙ. Орлоҡтарҙы 

посылка менән мәктәптәргә ебәрәбеҙ. Был эштәребеҙ өсөн беҙгә урман хужалығы 

эшселәре рәхмәт әйтәләр, бүләктәр бирәләр. 

 

 

Контроль диктант 

“Ай Уралым, Уралым” 

Ғәжәп тауҙар теҙмәһе ул Урал. Уның ҙурлығын, оҙонлоғон тасуирлап, былай тип яҙған 

башҡорт халыҡ шағиры Рәшит Ниғмәти: “Үҙе Боҙ диңгеҙенең һыуын эсә, ә ҡойроғо 

ҡойона Аралда”. Эйе, ысынлап та, уның бер осо Төньяҡ Боҙло Океанға етеп торһа, 

көньяғы Ырымбур далалары һәм Ҡаҙағстанға барып сыға. 

Мәғрур Урал буйҙарында бик боронғо замандарҙан алып башҡорт халҡы йәшәгән. Ошо 

тауҙарға һоҡланып, ул “Урал батыр”, “Аҡбуҙат” эпостарын, бик күп йырҙар, әкиәттәр 

ижад иткән. 

“Урал” атамаһы башҡорт теленән алынған. Урал образы башҡорттарҙың Тыуған ил 

символы булып һанала. 

 

Контроль диктант 

Салауат Юлаев- башҡорт халҡының милли батыры. 

     Башҡорт халҡының милли батыры һәм шағиры Салауат Юлаев 1752 йылда хәҙерге 

Салауат районы Тәкәй ауылында старшина ғаиләһендә тыуған. Салауаттың атаһы Юлай 

Аҙналин аҡыллы һәм уҡымышлы кеше булған. 

Салауат үҙен үҫмер сағынан уҡ батыр итеп таныта. 

  1771-1772 йылдарҙа Шайтан –Көҙөй олоҫо старшинаһы вазифаһын башҡара. Ул 1773-

1775 йылғы Крәҫтиәндәр һуғышы етәкселәренең береһе , Е. Пугачевтың көрәштәше. 

   С.Юлаев ихтилаласылар көрәшенең иң мөһим алыштарына етәкселек итә. Салауат үҙен 

һәләтле ғәскәр башлығы итеп таныта. Пугачев 1773 йылдың декабрендә Салауат 

Юлаевҡа-полковник, ә 1774  йылдың июнендә бригадир дәрәжәһе бирә. 

 

                                           

 


